
RESOLUCIÓN POLA QUE SE FORMULA A DECLARACIÓN AMBIENTAL ESTRATÉXICA DA
MODIFICACIÓN PUNTUAL DO PLAN PARCIAL DO SECTOR SU-1 “A GRANXA-DORRÓN”,
NO CONCELLO DE SANXENXO

Promotor: Xunta de compensación do sector de solo urbanizable SU-1
Órgano substantivo: Concello de Sanxenxo
Expediente: 2019AAE2372

O Servizo  de  Avaliación  Ambiental  de  Plans  e  Programas,  da  Subdirección  Xeral  de
Avaliación Ambiental, formulou a seguinte proposta:

---------------------------------------------------------------------------------------------------

ANTECEDENTES

1 O Plan xeral de ordenación municipal (PXOM) vixente no concello de Sanxenxo foi
aprobado definitivamente polo Pleno Municipal o 27.02.2003.

2 O  Plan  parcial  do  solo  urbanizable  SU-1  A  Granxa  aprobouse  definitivamente  o
10.03.2005 e o proxecto de urbanización o 08.02.2006.

3 O 09.09.2019 o Concello de Sanxenxo solicitou iniciar o procedemento de avaliación
ambiental  estratéxica  simplificada  da  “Modificación  puntual  do  Plan  parcial  do
sector SU-1 A Granxa-Dorrón” (en diante Modificación ou MP). O 29.10.2019 recibiuse
a documentación completa para poder iniciar a tramitación ambiental do plan, que
incluía un borrador da MP e un documento ambiental estratéxico.

4 O 04.11.2019 iniciouse un período de consultas previas á elaboración do informe
ambiental  estratéxico,  facendo públicos  os  documentos  recibidos  no portal  web
desta Consellería e consultando ás administracións públicas afectadas e persoas
interesadas por un prazo de dous meses.

5 O 28.02.2020 a anterior Dirección Xeral de Calidade Ambiental e Cambio Climático
emitiu o  informe  ambiental  estratéxico,  no  que  determinaba  a  necesidade  de
someter  a  modificación  do  Plan  parcial  do  SU-1  ao  procedemento  ordinario  de
avaliación  ambiental  estratéxica.  Na  mesma  data  formulouse  o  documento  de
alcance do estudo ambiental estratéxico.

6 O 11.03.2021 o Concello de Sanxenxo aprobou inicialmente a modificación puntual do
plan  (Diario  Oficial  de Galicia núm. 85,  do 06.05.2021),  someteuno a información
pública  polo  prazo  de  dous  meses  e  consultou ás  administracións afectadas.
Durante este proceso de consultas este órgano ambiental emitiu un informe sobre
a  sustentabilidade  ambiental  da  proposta  no  que  establecía  unha  serie  de
consideracións a ter en conta.

7 O 17.02.2022 recibiuse nesta Dirección Xeral de Calidade Ambiental, Sostibilidade e
Cambio  Climático  o  expediente  de  avaliación  ambiental  estratéxica  completo
remitido polo Concello de Sanxenxo para que se formule a declaración ambiental
estratéxica.

CONSIDERACIÓNS LEGAIS

1 A Lei 2/2016, do 10 de febreiro, do solo de Galicia (LSG) mais o Regulamento que a
desenvolve  (Decreto  143/2016,  do  22  de  setembro)  integran  no  procedemento  de
aprobación dos instrumentos de planeamento urbanístico o proceso de avaliación
ambiental  estratéxica  previsto  na  Lei  21/2013,  do  9  de  decembro,  de  avaliación
ambiental.

2 Segundo  o  artigo  46.1.d)  da  LSG,  os  instrumentos  de  planeamento  urbanístico
deben someterse ao procedemento ordinario de avaliación ambiental estratéxica
cando así o decida o órgano ambiental no informe ambiental estratéxico. 

3 Antes de emitir o informe ambiental estratéxico, o órgano ambiental consultará ás
administracións públicas afectadas e ás persoas interesadas (artigo 75.3.b da LSG).
No  caso  de  que  determine  que  é  necesario  someter  o  planeamento  ao
procedemento  ordinario  de  avaliación  ambiental  estratéxica,  as  observacións  e
suxestións recibidas serán tidas en conta tamén na elaboración do documento de
alcance  do  estudo  ambiental  estratéxico  (artigo  31.2.a  da  Lei  21/2013  do  9  de
decembro).

4 O  órgano  ambiental,  tras  realizar  a  análise  técnica  do  expediente,  formulará  a
declaración  ambiental  estratéxica  (artigos  83.5,  75.2  e  60.11  da  LSG).  Esta
declaración  ten  a  natureza  de  informe  preceptivo  e  determinante,  e  nela
estableceranse as medidas ou condicións finais que deberán incorporarse ao plan
que finalmente se aprobe (art. 25.2 da Lei 21/2013 do 9 de decembro).

A  Dirección  Xeral  de  Calidade  Ambiental,  Sostibilidade  e  Cambio  Climático  ten
atribuídas as funcións en materia de avaliación dos efectos de determinados plans e
programas no ambiente, ao abeiro do disposto no Decreto 42/2019, do 28 de marzo,
polo que se establece a estrutura orgánica da Consellería de Medio Ambiente, Territorio
e Vivenda.

CONSIDERACIÓNS TÉCNICAS

1. Ámbito da Modificación e características ambientais

O ámbito de actuación do planeamento é o sector de solo urbanizable SU-1 “A Granxa-
Dorrón”  delimitado  no  PXOM,  situado  na  parroquia  de  Dorrón,  ao  leste  da  vila  de
Sanxenxo.  Trátase dunha zona comprendida entre a estrada autonómica PO-308 –no
treito entre os asentamentos da Costa e A Granxa–,  e un sistema xeral  de espazos
libres e zonas verdes adscrito ao sector  (SX E-84-A) que está en contacto coa fronte
litoral.  O  sector  abrangue  unha  superficie  total  de  93.729  m2  (tras  os  reaxustes
realizados1).

Os  terreos  do  SU-1  quedan  integrados  na  área  continua  de  mellora  ambiental  e
paisaxística do Plan de ordenación do litoral de Galicia (POL), porén, por ter aprobado o
proxecto de compensación antes da entrada en vigor do POL quedou excluído do seu
ámbito de aplicación2.

1 No borrador da Modificación e no documento aprobado inicialmente a superficie era de 93.870 m2.

2 Artigo 3.2 do Decreto 20/2011, do 10 de febreiro, polo que se aproba definitivamente o Plan de Ordenación do
Litoral de Galicia.

A contorna do ámbito é heteroxénea, estando composta por unha zona occidental e
setentrional  na  que  predominan  as  edificacións  residenciais  de  baixa  densidade
emprazadas a carón da estrada PO-308 e á vía  de acceso á praia de Area de Agra,
mentres que na zona oriental pódense apreciar as obras de urbanización executadas no
sector residencial SU-8 lindeiro. A contorna sur confórmana terreos en estado natural
do borde litoral.

Non se detecta a existencia de elementos patrimoniais de interese ou catalogados que
poidan verse afectados, nin no interior do sector nin na contorna inmediata.

No ámbito do sector SU-1 atópanse na actualidade xa urbanizadas e pavimentadas boa
parte das  vías interiores  proxectadas no plan parcial,  porén  faltan por  acometer as
conexións  coas  redes  exteriores  de  saneamento  e  abastecemento.  Nos  quinteiros
interiores que quedaron definidos  medrou de xeito espontáneo vexetación herbácea e
matogueira.

A estrada autonómica PO-308 (Pontevedra-A Lanzada),  lindeira polo norte, é un eixo
estruturante dos asentamentos situados na franxa costeira que soporta unha elevada
intensidade  de  tráfico  na  época  estival.  A  Axencia  Galega  de  Infraestruturas  ten
elaborados mapas de ruído3 para o treito lindeiro co ámbito.

2. Obxectivos da Modificación

Os  obxectivos  específicos  formulados  na  MP  con  respecto  á  ordenación  do  SU-1
aprobada no Plan parcial son: reducir a presión urbana na costa mediante a redución do
aproveitamento urbanístico;  aumentar a superficie de zonas verdes e espazos libres,
públicos  e  privados,  liberando  maior  superficie  de  solo;  mellorar  as  condicións  de
integración  paisaxística  do  conxunto  en  relación  á  ordenación  orixinal;  mellorar  a
mobilidade urbana potenciando a mobilidade alternativa. 

3 Sistema de Información sobre Contaminación Acústica (http://sicaweb.cedex.es/mapas-consulta-fase2.php).

3. Documento ambiental estratéxico, borrador e informe ambiental estratéxico

A  partir  dos  obxectivos  expostos  e  adoptando  como  premisa  o  mantemento  da
estrutura  viaria  e  da  urbanización  principal,  no  documento  ambiental  estratéxico  o
promotor avaliou dúas alternativas de zonificación do sector e asignación de tipoloxía
edificatoria a cada cuarteirón, ademais da alternativa cero que suporía non levar a cabo
a Modificación. 

As dúas alternativas compartían os seguintes criterios de ordenación:

━ reordenar  o  sector  en base ao uso  residencial,  suprimindo o uso  hoteleiro  e
destinando unha mínima parte a uso comercial;

━ reducir  o  número  de  vivendas  proxectadas,  que  pasan  de  ser  357  a  281,
distribuíndo a maior densidade edificatoria (vivenda colectiva) nos lugares máis
afastados da costa;

━ aumentar os espazos libres e conformar corredores visuais entre a costa e o
interior;

━ conectar as redes interiores de abastecemento de auga e de saneamento do
sector ás redes públicas que discorren pola estrada PO-308. 

A  principal  diferenza  entres  as  dúas  alternativas  consistía  en  que  a  alternativa  2
concentraba  a  edificabilidade  na  metade  norte  do  sector  e  a  materializaba  só  con
tipoloxía colectiva, mentres que a alternativa 1 ocupaba tamén a zona sur do sector con
vivenda unifamiliar. No borrador desenvolveuse como proposta inicial a alternativa 1.

Tendo en conta a documentación achegada polo Concello, os criterios do anexo V da Lei
21/2013  de  avaliación  ambiental4 así  como  as  observacións  recibidas  no  período  de
consultas  previas,  formulouse  o  informe  ambiental  estratéxico.  Neste  informe
concluíuse que non estaba garantida  a  suficiencia  dos servizos  de abastecemento e
saneamento para atender a demanda que xeraría o desenvolvemento do sector SU-1, o
cal podía dar lugar a efectos ambientais significativos e, polo tanto, debía someterse a
MP ao procedemento ordinario de avaliación ambiental.

4. Documento de alcance e estudo ambiental estratéxico

No documento  de  alcance  este  órgano  ambiental  determinou  a  amplitude,  nivel  de
detalle e grao de especificación que debía ter o estudo ambiental estratéxico  (en diante
EsAE),  ao  tempo  que  facía  unha  serie  de  consideracións  na  procura  dunha  boa
integración dos aspectos ambientais no contido da MP. 

Tendo en conta o documento de alcance, o promotor elaborou o EsAE.  O contido do
EsAE presentado é conforme co requirido no anexo IV da Lei 21/2013, do 9 de decembro,
de avaliación ambiental e no documento de alcance emitido por este órgano ambiental.
Contén a data da súa conclusión e está asinado polos seus autores, especificando tamén
a súa titulación, tal e como esixe o artigo 16 da Lei 21/2013.

En atención ás consideracións feitas no documento de alcance,  no EsAE formulouse
unha nova alternativa de ordenación nomeada como “alternativa de consenso”, ademais
das  alternativas  1  e  2  xa  contempladas  inicialmente  no  documento  ambiental

4 Criterios para determinar se un plan ou programa debe someterse a avaliación ambiental estratéxica ordinaria.

DIRECCIÓN XERAL DE CALIDADE AMBIENTAL, SOSTIBILIDADE E CAMBIO CLIMÁTICO
CONSELLERÍA DE MEDIO AMBIENTE, TERRITORIO E VIVENDA

páxina 4 de 12

C
VE

: R
7m

Jw
IC

Sg
H

e1
Ve

rif
ic

ac
ió

n:
 h

ttp
s:

//s
ed

e.
xu

nt
a.

ga
l/c

ve

https://sede.xunta.gal/cve?idcve=R7mJwICSgHe1


estratéxico. Esta terceira alternativa é, segundo indicaba o redactor, unha evolución das
anteriores e permitindo unha mellor integración paisaxística e ambiental.

5. Versión inicial de planeamento, información pública e consultas

5.1. Versión inicial

No documento de planeamento aprobado inicialmente (versión inicial) desenvolveuse a
alternativa de ordenación identificada no estudo ambiental ambiental estratéxico como
alternativa de consenso. 

Con respecto á proposta formulada no borrador (alternativa 1), a versión inicial:

━ descarta  o  desenvolvemento  sobre  a  estrutura  viaria  en  espiña  de  peixe  no
suroeste  do  sector  cuxa  urbanización  quedou  sen  rematar  (a  pendente
lonxitudinal  orixinal  de  deseño  incumpre  a  pendente  máxima  permitida  pola
lexislación de accesibilidade);

━ amplía  lixeiramente  o  aproveitamento  con  vivenda  colectiva  e  reduce o  de
vivenda  unifamiliar  agrupada  ou  illada,  establece  que  as  cubertas  das
edificacións serán planas e axardinadas;

━ localiza a reserva de solo para uso comercial nun espazo máis central no sector
de xeito que permita dar un mellor servizo;

━ incorpora un carril  bici  e unha barreira vexetal no bordo norte do sector que
actuará como barreira natural coa PO-308 e habilita sendas peonís para conectar
o sector co sistema xeral de zonas verdes adscrito. 

Pola contra, na versión inicial mantense a previsión de conectar as redes interiores de
abastecemento de auga e de saneamento do sector ás redes exteriores existentes na
estrada PO-308.  Para resolver  o abastecemento proxéctase levar unha tubaxe ata o
punto de conexión situado en Dorrón, mentres que as augas residuais dirixiranse por
gravidade ata unha parcela situada a carón da praia de Agra e dende alí bombearase ata
o  colector  situado  na  estrada.  As  augas  pluviais  conduciranse  a  gabias  filtrantes,
situadas no centro do sector e no nordeste do sistema xeral adscrito, mais a un colector
con vertido á praia de Agra que disporá de tanque de tormentas.

5.2. Trámites de información pública e consultas

Tras a aprobación inicial da MP, o Concello de Sanxenxo someteu a documentación a
información pública e realizou as consultas ás administracións públicas afectadas e ás
persoas interesadas, incluídas aquelas sinaladas no documento de alcance.

O expediente de avaliación ambiental  achegado inclúe un informe de participación e
consultas  no  que  figura  a  relación  de  informes  sectoriais  obtidos,  un  resumo  das
observacións sinaladas polos  organismos  consultados  e  das  alegacións recibidas,  así
como unha explicación de como estas foron tomadas en consideración no documento de
Modificación puntual.

5.2.1. Resultado da información pública

Segundo  a  documentación  achegada,  durante  o  período  de  información  pública
recibíronse un total de 16 alegacións.  Por unha banda,  unha serie de alegacións que
rexeitaban a proposta por entender unha falta de xustificación do interese público da

Modificación, prevalecendo o interese particular sobre o público, así como a insuficiencia
de contido na documentación sometida a información pública. Por outra banda, outro
grupo fai referencia á condición urbanística dos terreos (clasificación como solo urbano,
previsión de novos usos e tipoloxías, cambios nas zonas verdes previstas), a temas en
relación coa xunta de compensación e o convenio subscrito co Concello, así como a que
non se ten acreditado un sistema de depuración para o ámbito nin a súa conexión á rede
existente.

5.2.2. Resultado da consulta ás administracións públicas afectadas

Recóllense na  seguinte  táboa  información  dos  últimos  informes  emitidos  polos
organismos consultados:

Administracións públicas e organismos Resposta 1 Pronunciamento

Estatais

Ministerio para a 
Transición Ecolóxica e o 
Reto Demográfico 

Dirección Xeral de Política 
Enerxética e Minas 

03.06.2021 Informativo

Ministerio de Defensa Dirección Xeral de Infraestrutura 10.05.2021 Favorable

Ministerio de Transportes, 
Mobilidade e Axenda 
Urbana

Secretaría de Estado de 
Transportes, Mobilidade e 
Axenda Urbana

30.04.2021 Sen obxeccións

Ministerio de Asuntos 
Económicos e 
Transformación Dixital

Dirección Xeral de 
Telecomunicacións e Ordenación
dos Servizos de Comunicación 
Audiovisual

03.02.2022 Favorable

Delegación do Goberno en Galicia 04.06.2021 Informativo

Autonómicos

Consellería de Medio 
Ambiente, Territorio e 
vivenda

Dirección Xeral de Calidade 
Ambiental, Sostibilidade e 
Cambio Climático

07.06.2021 Observacións

Dirección Xeral de Ordenación 
do Territorio e Urbanismo 
(costas)

28.04.2021 Sen obxeccións

Instituto de Estudos do 
Territorio

26.10.2021 Sen obxeccións

Consellería de 
Infraestruturas e 
Mobilidade

Axencia Galega de 
Infraestruturas

29.11.2021
Favorable

condicionado

Augas de Galicia 09.09.2021
Non proceden
observacións

Consellería Cultura, 
Educación e Universidade

Dirección Xeral do Patrimonio 
Cultural

30.06.2021 Favorable

Consellería de Política 
Social

Secretaría Xeral Técnica 28.04.2021 Informativo

Vicepresidencia e 
Consellería de Presidencia, 
Administracións Públicas e 
Xustiza

Dirección Xeral de Emerxencias e
Interior

20.04.2021 Favorable

(1) Data do de sinatura do informe emitido

DIRECCIÓN XERAL DE CALIDADE AMBIENTAL, SOSTIBILIDADE E CAMBIO CLIMÁTICO
CONSELLERÍA DE MEDIO AMBIENTE, TERRITORIO E VIVENDA

páxina 6 de 12

C
VE

: R
7m

Jw
IC

Sg
H

e1
Ve

rif
ic

ac
ió

n:
 h

ttp
s:

//s
ed

e.
xu

nt
a.

ga
l/c

ve

https://sede.xunta.gal/cve?idcve=R7mJwICSgHe1


Nos  citados  informes  as distintas  administracións  amosan  a  súa  conformidade  coa
proposta,  incluíndo  observacións  de  carácter  documental  ou  normativo.  Cómpre
destacar as seguintes consideracións de carácter ambiental extraídas dos informes:

Dirección Xeral de Ordenación do Territorio e Urbanismo (Costas):

Fai referencia ao informe previo á aprobación inicial emitido o 09.11.2020, reafirmando
que non formula observacións en canto á compatibilidade da ordenación coa normativa
sectorial de costas e sinalando que as deficiencias observadas no citado informe foron
corrixidas.

Augas de Galicia:

Se ben indica que non procede emitir observacións ao non afectar ás competencias do
organismo  de  conca,  lembra  que  calquera  aproveitamento  de  auga  requirirá  a  súa
inscrición no Libro de Rexistro de Augas como uso privativo (artigos 54 e 59 do Texto
Refundido da Lei de Augas) e que calquera vertido deberá contar con autorización por
parte de Augas de Galicia (artigo 245 do Regulamento do Dominio Público Hidráulico).

Instituto de Estudos do Territorio (IET):

Informa de que na MP foron tidas en conta as consideracións expresadas no informe
emitido  na  fase  de  consultas.  Modificouse  a  ordenación  do  borrador  eliminando  as
vivendas  unifamiliares  situadas  máis  ao  sur,  reorganizando  a  vivenda  colectiva  para
xerar  corredores  visuais  cara  ao  mar,  establecendo  condicións  nas  ordenanzas  para
mellorar a integración paisaxística (cuberta plana vexetal  e criterios compositivos)  e
situando unha barreira vexetal entre o ámbito e a estrada P-308 a fin de atenuar o
impacto visual e acústico. Como conclusión, non formula observacións.

Axencia galega de Infraestruturas (AXI):

Emite  informe  favorable  condicionado  a  que  se  introduzan  na  Modificación  algúns
aspectos:  actualizar  os  mapas  de  ruído  da  estrada  PO-308  cos  correspondentes  á
terceira  fase  de  revisión  (ano  2021);  incorporar  na  normativa  un  aspecto  concreto
referido á posición dos peches de parcelas nas marxes da estrada autonómica segundo a
súa tipoloxía, e eliminar do plano PORD 02SLIC 03SECC a aliñación da marxe dereita na
sección da estrada PO-308, xa que non coincide co límite da beirarrúa. Asemade, advirte
incongruencias  no  Anexo  II  Estudo da  avaliación  da mobilidade  respecto  aos anos de
posta en servizo e horizonte, así como erros na prognose de tráfico; porén, sinala que os
erros están do lado da seguridade viaria e que a glorieta proxectada ten capacidade para
asumir o tráfico xerado polo sector.

Dirección Xeral de Patrimonio Cultural:

Emite informe favorable, sinalando que non hai constancia de que a Modificación afecte
a ningún ben do patrimonio cultural nin contornos de protección .

6. Proposta final de planeamento

Tras  incorporar na versión inicial da MP (aprobada inicialmente) as achegas recibidas
durante a fase de consultas e información pública,  a proposta final  achegada a este
órgano  ambiental  para  que  formule  a  declaración  ambiental  estratéxica  incorpora
algúns cambios, entre eles: 

━ suprimíronse do ámbito terreos situados na zona oeste, o que implicou un lixeiro
cambio na superficie total da actuación (de 93.870 m2 a 93.729 m2);

━ o quinteiro C.06 reduce a súa dimensión, liberando unha superficie coa que se
permite enlazar a rúa D cun viario de nova apertura grafado no PXOM e situado
fóra do sector (ao sueste do viario municipal que vai dende a PO-308 ata Area de
Agra);

━ á rede de saneamento de augas fecais engádese un tanque de retención, que se
sitúa xunto co bombeo en terreos do sistema xeral adscrito, mentres que  na
rede de saneamento de augas pluviais  prescíndese  do colector  con vertido á
praia de Agra para conducir todas as augas por gravidade ata gabias filtrantes.

Como resumo da proposta final de ordenación, amósase a seguinte imaxe:

7. Análise da integración dos aspectos ambientais na proposta final

O procedemento de avaliación ambiental estratéxica é un proceso iterativo co que se
pretende  garantir  unha axeitada integración  dos  aspectos  ambientais  no contido  de
plans  e  programas.  Tendo  en  conta  as  consideracións  realizadas  no  documento  de
alcance emitido por este órgano ambiental e os resultados do proceso de información
pública  e  consultas,  a  continuación  analízanse  como  se  integraron  os  aspectos
ambientais na modificación do Plan parcial.

Ciclo hídrico

Ao respecto do abastecemento de auga, na proposta final de planeamento, tanto na
memoria  xustificativa  como  no  estudo  económico,  prevese  a  execución  dunha  nova
tubaxe5 dende a acometida do sector ata o depósito de Dorrón. Este depósito, segundo
informou a empresa xestora do servizo municipal, abastécese da ETAP de Couso no río
Lérez (Pontevedra)  e ten capacidade suficiente para atender  a demanda prevista no
sector SU-1. Por outra banda, o estudo ambiental estratéxico estima unha importante
redución dos caudais de auga necesarios para abastecemento6 como consecuencia dos
cambios que introduce na ordenación a MP.

A rede interior de saneamento do sector conectarase ao colector xeral que discorre pola
estrada PO-308 mediante un sistema de bombeo. Nas fases iniciais de tramitación da
MP tanto a empresa xestora do servizo como os servizos técnicos municipais advertiron
da existencia de deficiencias importantes nas actuais redes e infraestruturas do sistema
xeral de saneamento, de xeito que resulta necesario adoptar medidas de reforzo e/ou
ampliación.

Ao respecto hai que indicar que na actualidade está en marcha un proxecto de ACUAES7

para  a  mellora  da  depuración  de  Sanxenxo  e  o  saneamento  de  Raxó,  que  inclúe  a
ampliación da EDAR de Paxariñas e actuacións en colectores.

Segundo se indica no documento aprobado inicialmente da Modificación puntual núm.9
do PXOM que está en tramitación (DOG do 10.02.2022; páx.16 da memoria xustificativa),
co proxecto de ACUAES e a redución do número de vivendas proxectadas nos sectores
urbanizables  o  sistema  de  depuración  tería  capacidade  suficiente  para  atender  as
necesidades tanto da poboación permanente como da estacional.

En  calquera  caso,  cómpre  advertir  que  non  se  poderá  executar  o  desenvolvemento
residencial  se  non  está  previamente  garantido  o  saneamento  das  augas  residuais
conforme a criterios  de sustentabilidade e á planificación hidrolóxica (determinación
4.8.9 das Directrices de Ordenación do Territorio).

Ocupación do solo

A redución do aproveitamento lucrativo total e a densidade edificatoria do sector que se
propón coa MP (as  357 vivendas proxectadas pasan a ser 281)  permite  conformar un
modelo de ocupación territorial máis axeitado que o aprobado no plan parcial, ao verse
minorada a presión edificatoria na fronte litoral coa liberación de maior superficie de
solo e a  localización da maior  densidade  edificatoria  nos lugares  máis  afastados  da
costa.

5 Segundo sinala o Concello no informe técnico emitido o 01.10.2021, o custe da nova rede será asumida polos
promotores dos sectores SU-1 e SU-8 proporcionalmente ao seu aproveitamento urbanístico ao amparo dun
acordo, convenio ou calquera outra figura legal subscrito por arte das Xuntas de Compensación afectadas.

6 Pasan de ser 240.975 litros/día (357 vivendas) a 189.675 litros/día (281 vivendas), considerando unha dotación
máxima de 270 litros/hab/día (segundo o PHGC) e adoitando un estándar de 2,5 habitantes por vivenda.

7 Os concellos de Poio e Sanxenxo asinaron o 29.04.2021 un convenio coa sociedade mercantil estatal Aguas de
las Cuencas de España (ACUAES) para a execución e explotación de actuacións de saneamento e depuración en
ambos municipios. Segundo as previsións contempladas no Anexo II, a execución das obras comprenderá os
anos 2022-2023, entrando en funcionamento as infraestruturas (en fase de probas) no ano 2024.

Paisaxe

Coa MP aumenta a superficie de espazos libres e zonas verdes (públicos e privados),
confórmanse corredores visuais entre a costa e o interior e establécense medidas de
integración ambiental  das edificacións (entre outras,  a  previsión de utilizar cubertas
planas  e  axardinadas)  que,  en  conxunto,  contribuirán  a  mellorar  as  condicións  de
integración paisaxística do novo desenvolvemento residencial en relación co previsto no
Plan parcial aprobado.

A Normativa da MP recolle no artigo 3.2 (Determinacións comúns) un apartado referido
ás condicións de integración, estéticas, construtivas e de acabado dos edificios, así como
unha ordenanza 6 de Sistema de espazos libres e zonas verdes (artigo 4.8) na que se
establecen os condicionantes para a configuración do sistema local de espazos libres e
zonas verdes públicos.

As consideracións relativas á paisaxe formuladas no documento de alcance reproducían
as achegadas polo Instituto de Estudos do Territorio no período de consultas previas á
formulación do informe ambiental  estratéxico.  O citado organismo xa se pronunciou
favorablemente respecto ao cumprimento das consideracións feitas e validou o contido
do estudo da  paisaxe  urbana que  contén  a  MP (artigo  36.4  do  Regulamento da  Lei
7/2008), non formulando obxeccións para a aprobación da Modificación.

Mobilidade

A memoria contén un  Anexo II. Estudo de avaliación da mobilidade no que se analiza a
mobilidade da zona, tanto por estrada como por medios alternativos, a accesibilidade do
sector e as propostas para a supresión das barreiras arquitectónicas. Ademais, tamén se
achega un estudo do tráfico que analiza a capacidade da estrada PO-308 e a glorieta
existente na mesma para asumir o tráfico xerado polo sector. Neste sentido, tal como
sinala a AXI no seu último informe, a citada glorieta, coas dimensións e número de carrís
existentes na actualidade, terá capacidade suficiente para asumir o tráfico xerado.

A  proposta  de  ordenación  formulada  na  MP  potencia  a  mobilidade  alternativa  coa
incorporación dun carril bici no bordo norte do sector e sendas peonís que conectan os
espazos libres do sector co sistema xeral de zonas verdes adscrito. 

Tal como se suxería no documento de alcance, a traza do carril-bici mantense adxacente
á estrada PO-308 en toda a lonxitude do sector para favorecer unha maior seguridade
viaria.  Segundo  se  recolle  na  Memoria  xustificativa  (apartado  1.4)  e  nos  planos  de
ordenación  (PORD  02SLIC  03SECC),  á  sección  transversal  da  estrada  PO-308
incorporarase un separador verde de largo variable  (cun mínimo de 0,50 m) entre a
estrada e o carril bici (de 2,50 m de largo e dobre sentido de circulación).

Riscos

Segundo  a  información  dos  últimos  mapas  estratéxicos  de  ruído  publicados,  as
edificacións  residenciais  previstas  na  proposta  non  se  verían  afectadas  pola
contaminación  acústica  xerada  polo  tráfico  da  estrada  PO-308.  En  calquera  caso
valórase como positivo a previsión dunha barreira vexetal entre o sector e a citada vía,
xa que contribuirá a atenuar o impacto acústico do tráfico sobre o ámbito.

En cumprimento do requirido no documento de alcance, a Normativa recolle no seu
artigo 3.4. Condicións de protección ambiental. Protección fronte ao ruído , as condicións
para a protección contra o ruído da estrada PO-308.

 Atmosfera e cambio climático

O estudo ambiental estratéxico analiza no seu punto 10.3 a pegada de carbono asociada
ao desenvolvemento da Modificación, establecendo estratexias preventivas para reducir
as emisións de carbono máis facilmente cuantificables e cun maior grao de certeza. A
análise  elaborada  así  como  as  medidas  incorporadas  considéranse  axeitadas  e
adaptadas á modificación do planeamento prevista.

PROPOSTA

Atendendo ao exposto nos apartados anteriores, conclúese que a Modificación puntual
do  Plan  parcial  do  sector  SU-1  “A  Granxa-Dorrón”,  no  concello  de  Sanxenxo,  pode
considerarse ambientalmente viable,  porén, para favorecer  unha  axeitada integración
ambiental establécese a seguinte determinación:

− Conforme co disposto na determinación 4.8.9 das Directrices de Ordenación do
Territorio, non se poderá executar o novo desenvolvemento residencial  se non
está  previamente  garantido  o  saneamento  de  augas  residuais  conforme  a
criterios de sustentabilidade e á planificación hidrolóxica.

Santiago de Compostela, na data da sinatura dixital

María Carmen Paz Cornes
Xefa do Servizo de Avaliación Ambiental de Plans e Programas

Juan Manuel Camiño Soto 
Subdirector Xeral de Avaliación Ambiental

---------------------------------------------------------------------------------------------------

RESOLUCIÓN

De conformidade coa proposta anterior, resolvo considerar ambientalmente viable a
Modificación puntual do Plan parcial do sector SU-1 “A Granxa-Dorrón”, no concello
de  Sanxenxo.  Non  obstante,  para  unha  axeitada  integración  ambiental  deste
instrumento de planeamento deberase atender á  determinación recollida na proposta
transcrita.

Esta resolución remitirase ao promotor e mais ao Concello de Sanxenxo, e tamén se fará
pública  no  Diario  Oficial  de  Galicia  e  no  portal  na  web  desta  Consellería  de  Medio
Ambiente, Territorio e Vivenda (https://cmatv.xunta.gal/).

Para a aprobación definitiva da Modificación puntual,  o promotor remitirá ao órgano
substantivo,  xunto coa demais documentación  que resulte  necesaria,  un  resumo  das
medidas  adoptadas  para  o  seguimento  dos  efectos  no  ambiente  e  un  extracto co
seguinte contido (artigo 82.2. da LSG):

− A xustificación da integración no planeamento dos aspectos ambientais.

− A xustificación de como se tomaron en consideración no planeamento o estudo
ambiental  estratéxico,  os  resultados  da  información  pública  e  consultas  e  a
declaración  ambiental  estratéxica,  así  como,  se  é  o  caso,  as  discrepancias
xurdidas no proceso.

− As razóns da elección da alternativa seleccionada, en relación coas alternativas
consideradas.

Conforme co disposto no artigo 35.1.d) da Lei 9/2021, do 25 de febreiro, de simplificación
administrativa e de apoio á reactivación económica de Galicia,  a declaración ambiental
estratéxica perderá a súa vixencia e cesará na produción dos efectos se non se aproba a
Modificación no prazo máximo de catro anos desde a súa publicación no Diario Oficial de
Galicia, agás que se acorde unha prórroga por dous anos adicionais.

Contra  esta declaración  ambiental  estratéxica  non  procederá  recurso  algún,  sen
prexuízo dos que procedan en vía xudicial fronte á disposición de carácter xeral que
aprobe o instrumento de planeamento urbanístico (art. 25.4 da Lei 21/2013 de avaliación
ambiental; artigo 84 da LSG).

Santiago de Compostela, na data da sinatura dixital

María Sagrario Pérez Castellanos
Directora xeral de Calidade Ambiental, Sostibilidade e Cambio Climático

